ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<<     >> _____________ 201.. թվականի N___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ է.
1. Ուժը կորցրած ճանաչել՝
1) Հայաստանի Հանրապետության կառավարության 1999 թվականի մայիսի 29-ի «Հաստատագրված վճարների մասին» Հայաստանի Հանրապետության օրենքի 25 հոդվածի կիրարկումն ապահովող միջոցառումների մասին» N 362 որոշումը.
2) Հայաստանի Հանրապետության կառավարության 1998 թվականի հուլիսի 31-ի «Հաստատագրված վճարների մասին» Հայաստանի Հանրապետության օրենքի կիրարկումն ապահովող միջոցառումների մասին» N 482 որոշումը.
3) Հայաստանի Հանրապետության կառավարության 2009 թվականի հուլիսի 16-ի «Ավտոտրանսպորտային միջոցների գազալցման (գազալիցքավորման) կայաններում գազի ճնշման կարգավորիչների և գազի ծախսաչափերի տեղադրման ու կապարակնքման կարգը հաստատելու մասին» N 800-Ն որոշումը:
4) Հայաստանի Հանրապետության կառավարության 1997 թվականի սեպտեմբերի 17-ի «Կենտրոնացված կարգով ավելացված արժեքի հարկ վճարող ձեռնարկությունների ցանկը հաստատելու մասին» N 386 որոշումը.

5) Հայաստանի Հանրապետության կառավարության 2002 թվականի ապրիլի 15-ի «Կենտրոնացված ավելացված արժեքի հարկ վճարողների ցանկերը սահմանելու մասին» N 401 որոշումը
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 
ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» ՊՀ-ին (այսուհետ՝ ՕԿԱԿ) ուսումնասիրել մի շարք ոլորտների կարգավորումները և ներկայացնել առաջարկություններ համապատասխան ոլորտը կարգավորող իրավական ակտերի կրճատման, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատման վերաբերյալ: 

2. Ընթացիկ իրավիճակը և խնդիրները. 
ՕԿԱԿ-ի կողմից ի թիվս սահմանված այլ ոլորտների ուսումնասիրվում է հարկային ոլորտը կարգավորող իրավական ակտերի շրջանակը և արձանագրվել է հետևյալը. 
1. Հայաստանի Հանրապետության կառավարության 1999 թվականի մայիսի 29-ի «Հաստատագրված վճարների մասին» Հայաստանի Հանրապետության օրենքի 25 հոդվածի կիրարկումն ապահովող միջոցառումների մասին» N 362 որոշումն ընդունվել էր «Հաստատագրված վճարների մասին» Հայաստանի Հանրապետության օրենքի 25 հոդվածի 1-ին կետի «բ» և «գ» ենթակետերին համապատասխան: «Հաստատագրված վճարների մասին» Հայաստանի Հանրապետության օրենքում փոփոխություններ  կատարելու մասին» 2008 թվականի օգոստոսի 21-ի ՀՕ-154-Ն օրենքով (ուժի մեջ է մտել 2010 թվականի հունվարի 1-ից)՝ «Հաստատագրված վճարների մասին» ՀՀ օրենքի 25-րդ հոդվածն ուժը կորցրած է ճանաչվել:
2. Հայաստանի Հանրապետության կառավարության 1998 թվականի հուլիսի 31-ի «Հաստատագրված վճարների մասին» Հայաստանի Հանրապետության օրենքի կիրարկումն ապահովող միջոցառումների մասին» N 482 որոշմամբ կարգավորվող հարցերը ուժը կորցրած են ճանաչվել:  

3. Հայաստանի Հանրապետության կառավարության 2009 թվականի հուլիսի 16-ի «Ավտոտրանսպորտային միջոցների գազալցման (գազալիցքավորման) կայաններում գազի ճնշման կարգավորիչների և գազի ծախսաչափերի տեղադրման ու կապարակնքման կարգը հաստատելու մասին» N 800-Ն որոշումն ընդունվել էր «Հաստատագրված վճարների մասին» Հայաստանի Հանրապետության օրենքի 7-րդ հոդվածին համապատասխան: «Հաստատագրված վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» 2010 թվականի մայիսի 20-ի ՀՕ-88-Ն օրենքով՝ «Հաստատագրված վճարների մասին» ՀՀ օրենքի 7-րդ հոդվածի 3-րդ և 4-րդ մասերը ուժը կորցրած են ճանաչվել:
4. ՀՀ կառավարության 1997 թվականի սեպտեմբերի 17-ի «Կենտրոնացված կարգով ավելացված արժեքի հարկ վճարող ձեռնարկությունների ցանկը հաստատելու մասին» N 386 և 2002 թվականի ապրիլի 15-ի «Կենտրոնացված ավելացված արժեքի հարկ վճարողների ցանկերը սահմանելու մասին» N 401 որոշումներն ընդունվել են համաձայն «Ավելացված արժեքի հարկի մասին» ՀՀ օրենքի 4-րդ հոդվածի, որը 2002 թվականի դեկտեմբերի 11-ի թիվ ՀՕ-478-Ն օրենքով ուժը կորցրել է:

3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, գործարար միջավայրի և շուկայական տնտեսության զարգացմանը խոչընդոտող դրույթների վերացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում անհրաժեշտ է իրականացնել հարկային ոլորտը կարգավորող իրավական ակտերի վերանայում:

4. Կարգավորման նպատակը և բնույթը. 

Հիմք ընդունելով Խորհրդի հանձնարարականը և հաշվի առնելով ուսումնասիրությամբ արձանագրված գործող իրավիճակը,  առաջարկվում է հետևյալը.

Ուժը կորցրած ճանաչել՝
1. Հայաստանի Հանրապետության կառավարության 1999 թվականի մայիսի 29-ի «Հաստատագրված վճարների մասին» Հայաստանի Հանրապետության օրենքի 25 հոդվածի կիրարկումն ապահովող միջոցառումների մասին» N 362 որոշումը.

2. Հայաստանի Հանրապետության կառավարության 1998 թվականի հուլիսի 31-ի «Հաստատագրված վճարների մասին» Հայաստանի Հանրապետության օրենքի կիրարկումն ապահովող միջոցառումների մասին» N 482 որոշումը.
3.  Հայաստանի Հանրապետության կառավարության 2009 թվականի հուլիսի 16-ի «Ավտոտրանսպորտային միջոցների գազալցման (գազալիցքավորման) կայաններում գազի ճնշման կարգավորիչների և գազի ծախսաչափերի տեղադրման ու կապարակնքման կարգը հաստատելու մասին» N 800-Ն որոշումը:
4.  Հայաստանի Հանրապետության կառավարության 1997 թվականի սեպտեմբերի 17-ի «Կենտրոնացված կարգով ավելացված արժեքի հարկ վճարող ձեռնարկությունների ցանկը հաստատելու մասին» N 386 որոշումը: 
5. Հայաստանի Հանրապետության կառավարության 2002 թվականի ապրիլի 15-ի «Կենտրոնացված ավելացված արժեքի հարկ վճարողների ցանկերը սահմանելու մասին» N 401 որոշումը:
5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ի կողմից:

6. Ակնկալվող արդյունքը. 

Նախագծի ընդունմամբ պայմանավորված ակնկալվող արդ​յունքը կլինի հարկային ոլորտում գործող կարգավորումների հստակեցումը:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

